
LVGI №____________ Электромобилларни суғурта қилиш Шартномаси
___________________шаҳри 





"_____"______________ 20___йил 

Умумий суғурта тармоғида суғурта фаолиятини амалга ошириши учун Ўзбекистон Республикаси Истиқболли лойиҳалар миллий агентлиги томонидан берилган 00052-сонли  Лицензиясига ва Уставига биноан «TEMIRYO’L-SUG’URTA» Акциядорлик жамияти суғурта компаниясининг номидан Низом ва 20__ йил «___» ________ № _______ - сонли Бош Ишончнома асосида харакат қилувчи ________________ вилоят филиали директори __________________ (кейинги ўринларда "Суғурталовчи" деб аталади) ва _______________________ номидан харакат қилувчи _____________ (кейинги ўринларда Суғурта қилдирувчи деб аталади), иккаласи кейинги ўринларда сугурта шартномаси буйича Томонлар деб хам аталади, ушбу Шартномани куйидагича туздилар:
: 

1. УМУМИЙ ШАРТЛАР
1.1. Суғурталовчи шартномада назарда тутилган воқеа (суғурта ҳодисаси) содир бўлганда шартномада назарда тутилган тўлов (суғурта мукофоти) эвазига суғурта қилдирувчига ёки суғурта қилдирувчи томонидан қонунчиликка ёки шартномага асосланган суғурталанган электромобилларга нисбатан суғурта манфаати мавжуд сақланишига манфаатга эга бўлган шахсга (наф олувчига) ушбу ҳодиса оқибатида суғурта қилдирувчининг суғурталанган электромобилга етказилган зарарни ушбу шартномада назарда тутилган суғурта суммаси доирасида (суғурта пули) ва белгиланган тартибда ва шартларда қоплаб беради (суғурта товонини тўлайди). 

1.2. Шартноманинг предмети 1.3 - бандда кўрсатилган Электромобили (бундан кейин ЭМ) ва уларга ўрнатилган қўшимча ускуналарни суғурталашдир, ёки ушбу шартноманинг ажралмас қисми бўлган 1-иловада қўрсатилган Электромобилни суғурталашдир (агар электромобиллар сони бирдан ортиқ бўлса). 

1.3. Суғурта объекти Суғурта қилдирувчи/Наф олувчининг электромобилга зарар етказиш, йўқ қилиш ёки йўқотиш билан боғлиқ мулкий манфаатлари ҳисобланади: (агар электромобилнинг сони бирдан ортиқ бўлса, 1-иловага қаранг) 

	Марка, модель
	
	Давлат рўйхатга олиш рақами №
	

	Русуми
	
	Кузов рақами №
	

	Ишлаб чиқилган йили
	
	Двигател рақами №
	

	Ранги
	
	Техник паспорт рақами, санаси
	

	Хайдовчилар
	

	Қўшимча ускуналар
	


1.4. Суғурта ҳудуди - Ўзбекистон Республикаси ҳисобланади. 

1.5. Наф олувчи _________________________________________________________________. 

1.6. Шартнома тузилган санада электромобилнинг ҳақиқий суғурта қиймати__________________ сўм  

1.7. Электромобилнинг суғурта пули ____________________________________ сўм

1.8. Шартнома бўйича суғурта мукофоти___________________ сўмни ташкил этади ва қўйдагича тўланади: (а) ёки (б) ни танланг: 
а) суғурталовчининг ҳисоб рақамига ёки суғурта агентига пул ўтказиш йўли билан шартнома имзоланган санадан бошлаб 5 кун ичида бир марталик тўлов; 
б) жадвалга мувофиқ: биринчи қисми – _______________ сўм (камида 25%)  "___"___________20__й.гача., иккинчи қисми __________________ сўм "___"___________20___й.гача. Шу билан бирга, агар навбатдаги тўлов 15 (ўн беш) банк кунидан ортиқ кечиктирилган тақдирда, суғурталовчининг мажбуриятлари суғурталовчининг ҳисоб рақамига навбатдаги суғурта мукофоти тушгунга қадар тўхтатилади. Белгиланган ўн беш кун муддатда суғурта ҳодисаси юз берган бўлса, суғурталовчи суғурта товонини тўланган суғурта мукофотига мутаносиб равишда ва кечиктирилган суғурта мукофотни чегириб ташлаган ҳолда тўлайди. 

1.9. Шартсиз франшиза суғурта пулининг _ _ _ _ % ни ташкил қилади. 

1.10. Шартнома тузилган санадан бошлаб кучга киради, агар ушбу суғурта шартномасининг 1.8-бандига мувофиқ суғурта мукофоти ўз вақтида тўланган бўлса, ёки суғурта мукофоти ўз вақтида тўланмаган тақдирда суғурталовчининг шартнома бўйича суғурта товонларни тўлаш бўйича мажбуриятлари унинг ҳисоб рақамига суғурта мукофоти ўтказиб юборилган пайтдан бошлаб кучга киради. Суғурталовчи суғурта полисининг амал қилиш даврида юз берган суғурта ҳодисалари бўйича ва суғурта мукофотининг тўланган қисмига мос равишда жавоб беради. 

1.11. Суғурта полиси - суғурталовчининг ушбу шартнома бўйича мажбуриятлари кучга кирганлигини тасдиқловчи ҳужжат бўлиб, суғурта қилдирувчига суғурта мукофоти тўланганидан кейин 3 кун ичида берилади. 

1.12. Мазкур Шартнома унга барча томонлар қўл қуйишгандан бошлаб _____________________ ой амалда бўлади. 

2. СУҒУРТА ҲOДИСАСИ ВА СУҒУРТА ХАВФИ

2.1. Қуйидагилар натижасида ЭМ ва унга ўрнатилган қўшимча асбоб-ускуналар (Сўровнома-аризада қайд қилинган)    
 шикастланганда ёки талофат кўрганида:
· йўл - транспорт ҳодисаси (кейинчалик - ЙТХ) - суғурталанган электромобил йўл харакати иштирокчиси бўлганида содир бўлган ҳодиса (урилиш, ағдариш, йиқилиш, босиб ўтиш ва ҳоказо) ва суғурталанган ТВнинг иштирокида, унинг харакатда бўлган ёки бўлмаганлигидан қатьий назар, инсонларнининг жароҳатланиши ёки ўлими, ёхуд электромобиллар, бинолар, юкларнинг шикастланиши, ёки бошқа моддий зарар етказилишига олиб келган ҳодиса;

· ёнғин - бошланиш ўчоғидан ташқарига тарқалиши билан кечадиган очиқ аланга кўринишидаги ёнғин. Суғурталанган электромобилнинг электр тизимидаги қисқа туташув ёки унинг двигатели ичидаги аланга натижасида пайдо бўлган иссиқлик таъсири, агар аланга пайдо бўлган жойидан ташкарига тарқалмаса, ёнғин деб ҳисобланмайди;
· Аккумулятор батареяларнинг ёниши, батареяларнинг ички шикастланиши, уларнинг қуввати пасайиши, қисмлар изоляцияси бутлигининг бузилиши ва батарея корпусининг деформациялашуви;
· портлаш - барқарор бўлмаган тизимнинг жуда тез кимёвий реакцияси натижасида пайдо бўлган газ ва буғларнинг кенгайишига асосланган босимнинг вайрон қилувчи кучи портлашни ифодалайди;

· жисмларнинг зарбаси - ҳар қандай жисмларнинг тушиши ёки зарбаси натижасида суғурталанган электромобилнинг нобуд бўлиши ёки шикастланиши, шу жумладан олди ва/ёки эшик ойналарини шикастланиши ҳам; 

· табиий офатлар - ҳалокатли табиий ҳодисалар - суғурталанган электромобилга моддий зарар келтириши мумкин бўлган фавкулодда табиий офатлар ва жараёнлар: ер қимирлаши, сув босиши, бўрон, сел, давомли қор ёғиши.
Юкорида кўрсатилган ҳолатлар натижасида кузовнинг бир детали юзасидаги лок бўёқ қопламаси металл деформацияланмаган ҳолда шикастланган бўлса, бу суғурта ҳодисаси деб ҳисобланмайди;

· учинчи шахслар томонидан электромобилга қассдан моддий зарар етказиш – ойналарни синдириш, ёқиб юбориш, бузиш, вандализм ҳаракатлари. Бу харакатлар ваколатли органлар томонидан тасдиқланиши шарт;

2.2. Шартноманинг 2.1 бандида кўрсатилмаган холатлардаги электромобилларни зарар кўриши мазкур суғурта билан қопланмайди
3. СУҒУРТА ҲОДИСАСИДАН ИСТИСНОЛАР
3.1. Ҳодисалар куйидагилар туфайли келиб чиққан бўлса, суғурта ҳодисалари деб ҳисобланмайди: 

а) Электромобил хамда унинг алоҳида детал ва узелларини табиий ейилиб, эскириши;
б) элекромобил ишлаб чиқарувчисининг  ишлаб чиқаришдаги нуқсони;
в) йўлнинг қатнов қисмидаги нотекисликлар ёки унинг ёмон ҳолати, ўткир предметларни босиб ўтиш туфайли шиналарнинг шикастланиши, агар бу электромобилнинг ҳалокати ёки шикастланишига олиб келмаса;
г) суғурта килдирувчининг суғурталанган электромобилни Суғурталовчи билан келишмасдан, унинг розилигисиз ўзгартириши ва/ёки мукаммаллаштириши билан боғлиқ бўлган харажатлари;
д) суғурта қилдирувчи ёки унинг ҳайдовчиси томонидан ўзининг ихтиёрида бўлган суғурталанган электромобилда суғурта ҳодисаси келиб чиқишига қаратилган қасддан содир этилган ҳаракатлари (суғурта қилдирувчининг фуқаролик бурчини бажариши билан боғлиқ бўлган ёки суғурта қилдирувчи ёки учинчи шахсларнинг ҳаёти, соғлиғи, ор - номуси ва қадр - қимматини ҳимоя қилишга қаратилган ҳаракатлари бундан мустасно);
е) суғурта қилдирувчи томонидан ижарага, лизингга олинган ёки ёлланган мулкка (суғурта қилдирувчининг суғурталанган электромобилидан ташқари), суғурталанган электромобил ичида бўлган ҳамда унга юкланаётган ёки ундан туширилаётган мулкка етказилган ҳар қандай зарар;
ж) тегишли тоифадаги ҳайдовчилик гувоҳномасига эга бўлмаган суғурта килдирувчи ёки унинг ҳайдовчиси томонидан суғурталанган электромобил ни бошқариш натижасида содир бўлган ҳар қандай ҳодиса;
з) суғурта қилдирувчи ёки унинг ҳайдовчиси томонидан суғурталанган электромобилдан ўргатиш, ўқитиш, ёки мусобақа ва синовларда қатнашиш мақсадида фойдаланиш;
и) агар сугурталанган электромобил хайдовчиси суғурта ҳодисаси жойидан яширинса, ёки тиббий кўрикдан (экспертизадан) ўтишдан бош тортса; суғурталанган электромобил суғурта ҳодисаси жойидан яшириниб, лекин кейинчалик аниқланган бўлса хам;
к) суғурталанган электромобил да олиб кетилаётган йўловчилар сони/юкнинг оғирлиги суғурталанган электромобил ни ишлаб чиқарувчи томонидан тавсия этилган в/ёки белгиланган меъёрлардан ошган бўлса;
л) суғурта қилдирувчи ёки унинг хайдовчиси суғурталанган электромобил ни ҳар қандай маст этувчи, жумладан спиртли ичимлик, наркотик ёки токсик моддалар, дори воситалари  таъсиридан маст бўлган ҳолатида бошқариши;
м) суғурталанган электромобилдан суғурта шартномасида белгиланган географик худуддан ташқарида фойдаланиш;
н) темир йўлни кесиб ўтиш қоидаларини бузиш, светофорнинг қизил чироғига ўтиш, ёки ўрнатилган йўналишга қарши харакатланиш, чарчаган ёки касал холатда ЭМни бошкариш. Бу холатларда Суғурталовчи суғурта қопламасини тўлашни рад этиши,  ёки кисман тўлашга хақлидир;
о) электромобилни техник мақсадга хос бўлмаган мақсадларда ишлатиш ёки суғурта аризасида кўрсатилмаган мақсадлар, хусусан, бундай транспорт воситаларида ва суғурталовчининг билимисиз, портловчи ва ёнғин жихатидан хавфли материаллар ва объектларни ташиш учун махсус жихозланмаган электромобилдан  фойдаланиш; 

п) электромобилнининг рўйхатга олиш давлат белгилари, автомобил калитларини ўғирлаш ёки йўқотиш;

р) суғурта қилдирувчи ёки унинг вакиллари томонидан электромобилни ишлатишнинг белгиланган қоидаларини бузиш. 

3.2. Суғурталовчи қуйидаги юзага келган, ёки келиб чиқиш билан боғлиқ бўлган бевосита ёки билвосита юзага келган ҳар қандай ҳолат, зарар бўйича мажбуриятлар олиб бормайди: 
- ядровий портлаш, радиация ёки радиоактив ифлосланиш таъсири;
- ҳар қандай ҳарбий ҳаракатлар; 

- фуқаролар уруши, терроризм актлари, ҳар қандай ҳалқтартибсизликлари, оммавий тартибсизликлар ёки иш ташлашлар; 

- давлат органларининг фармойиши билан суғурталанган мулкни мусодара қилиш, ҳибсга олиш ёки йўқ қилиш. 
3.3. Суғурта ҳодисаси туфайли суғурта қилдирувчининг келиб чиқиши мумкин бўлган билвосита ва бошқа харажатларига (жарима, ижарада бўлган электромобил учун ижара хақи, таъмирлаш вақтида меҳмонхонада туриши, хизмат сафари хақлари, даромаднинг йўқотилиши, бекор туриб қолиш, кафолатланган муддатнинг ўтиши билан боғлиқ бўлган моддий зарарлар, маънавий зарар, бозорбоп киймати пасайиши ва бошқалар) нисбатан суғурталовчи ҳеч қандай мажбурият олиб бормайди.
3.4. Шартнома бўйича суғурта товонини талаб қилиш хуқуқи куйдаги ҳолатларда қаноатлантирилмайди: 


а) агар зарарни қоплаш талаби алдаш мақсадида амалга оширилса;

б) талабни амалга ошириш учун қалбаки маълумотлар тақдим этилса;

в) шартномада белгиланган муддат ва тартибда суғурта ҳодисаси тўғрисида хабар берилмаса ёки тегишли ҳужжатлар тақдим этилмаса.
4. ТОМОНЛАРНИНГ ҲУҚУҚЛАРИ ВА МАЖБУРИЯТЛАРИ
4.1. Суғурта қилдирувчи қуйидаги мажбуриятларга эга:

а) суғурта мукофотини шартномада белгиланган тартиб ва муддатларида тўлаш;
б) электромобилни техник соз ҳолатда сақлаш ва ундан фойдаланиш; 
в) суғурта шартномаси амал қилган даврда, суғурта шартномаси тузилаётганда суғурталовчига маълум қилинган ҳолатларда суғурта қалтислигини ошишига жиддий таъсир этиши мумкин бўлган ўзгаришлар пайдо бўлганлиги маълум бўлса, бу ҳақда зудлик билан суғурталовчини хабардор қилиш. Жиддий деб куйдаги ўзгаришлар тан олинади: кузов ёки двигателни алмаштириш, қўшимча жиҳозлар ўрнатиш, суғурта объектининг нобуд бўлиши ёки қисман шикастланиши, агар бу ҳолат суғурта ҳодисасига кирмаса ҳам, электромобилни бошқа шахсга ижарага, гаровга, лизингга бериш ёки унинг эгаси ўзгариши, электромобил ни ишлатиш мақсадини ёки худудини ўзгартириш, электромобил ни рўйхатдан чиқариш, йўл ҳаракати хавфсизлиги хизмати органларида қайта рўйхатга олиш, электромобил ни унга хос бўлмаган мақсадларга ишлатиш, сақлаш жойини ўзгартириш ва х.к.);

г) суғурта ҳодисаси содир бўлганда, аввало, йўл ҳаракати қоидаларида белгиланган ҳаракатларни амалга ошириш, шунингдек Суғурталовчини унинг келиб чиқиши тўғрисида хабардор қилиш ва ушбу шартномада белгиланган тартибда ва муддатларда суғурта тўлови тўғрисидаги талабларни кўриб чиқиш учун барча ҳужжатларни тақдим этиш; 

д) мавжуд шароитда юзага келиши мумкин бўлган зарарни камайтириш учун оқилона ва қулай чоралар кўриш. Бундай чораларни кўришда суғурта қилдирувчи суғурталовчининг кўрсатмаларига риоя қилиши шарт, агар бундай кўрсатмалар унга берилган бўлса, шунингдек, элеткромобил ишлаб чиқарувчининг тавсияларига амал қилиши шарт; 

е) суғурталовчининг розилигисиз жиҳозларни ечмаслик ва электромобилни таъмирлаш ишларини бошламаслик (бу ишларни бажариш ҳайдовчи ва/ёки йўловчиларнинг хавфсизлигини таъминлаш мақсадида ёки ваколатли органларнинг буйруқ ва фармойишларини бажариш билан боғлиқ бўлган ҳолатлар бундан мустасно).

е) электромобилни кўздан кечириш куни, жойи ва вақтини суғурталовчи билан келишиш. Агарда суғурта шартномасида бошқача тартиб келишилмаган бўлса, суғурта ҳодисаси натижасида электромобилга етказилган  зарарлар оқибатида ундан фойдаланиш  таъкиқланса ва/ёки техник жиҳатдан имкони бўлмаса, электромобил ни кўздан кечириш жойини суғурта қилдирувчи белгилайди;

ж) электромобил текшириш жойи, санаси ва вақти суғурталовчи билан келишилади. Текширув ўтказиладиган жой суғурта қилдирувчи томонидан белгиланади, агар нинг суғурта ҳодисаси натижасида электромобилдан фойдаланиш тақиқланган ва/ёки техник жиҳатдан ундан фойдаланиш мумкин бўлмаган зарар кўрган бўлса.
4.2. Суғурта қилдирувчи куйидаги ҳукуқга эга:

а) суғурталовчи билан келишилган ҳолда суғурта шартномаси шартларига ўзгартиришлар киритиш;

б) суғурта ҳодисаси рўй берган такдирда, суғурталовчидан суғурта шартномаси бўйича мажбуриятларини бажаришни талаб қилиш;

в) жисмоний шахс бўлган суғурта қилдирувчи вафот этганда, ёки Ўзбекистон Республикасининг амалдаги конунчилигига асосан юридик шахс бўлган суғурта қилдирувчи тугатилганда, суғурталовчига суғурта шартномасини қайта расмийлаштириш таклифи билан мурожат килиш.

г) шартноманинг амал қилиш даврида суғурталовчидан суғурта масалалари бўйича маслахатлар олиш;

4.3. Суғурталовчининг мажбуриятлари:

а) суғурта қилдирувчини суғурталаш шартлари билан таништириш ва суғурта ҳодисаси содир бўлганда суғурта шартномасида кўзда тутилган муддат ва тартибда суғурта килдирувчига (наф олувчига) суғурта товонини тўлаш; 

б) ўзининг профессионал иш фаолияти натижасида суғурта қилдирувчи (наф олувчи) ва уларнинг мулкий ва молиявий аҳволи ҳақидаги олган маълумотларини ошкор этмаслик;
в) суғурта қилдирувчига суғурта ходисаси зарарларини камайтириш учун қилинган харажатларини қоплаб бериш;

г) шартноманинг амал қилиш даврида суғурта қилдирувчига суғурта масалалари бўйича маслаҳатлар бериш;
4.4. Суғурталовчи куйидаги ҳукукларга эга:

а) суғурта килдирувчидан суғурта ҳодисаси ва унинг сабалари бўйича лозим бўлган маълумотларни талаб қилиш;

б) суғурта қилдирувчи томонидан шартнома бўйича унга юклатилган мажбуриятлар бажарилмаган ёки етарли даражада бажарилмаган бўлса, суғурта товонини тўлаш бўйича рад жавобни бериш;

в) суғурта шартномаси амал қилиши  вақтда электромобил  тўғрисида берилган маълумотларни ва унинг ҳолатини текшириш;

г) суғурта ҳодисаси бўйича мустақил текшириш ўтказиш, шу жумладан ваколатли органлардан ахборот олиш учун сўровномалар юбориш;

д) агар суғурта ҳодисаси бўйича суғурта қилдирувчига нисбатан тергов ёки суд ҳаракатлари олиб борилса, суғурта товонини тўлаш тўғрисидаги қарорни шу харакатлар тугагунга қадар кечиктириш;    

е) қуйидаги ҳолатларда суғурталовчи суғурта товонини тўлашдан бош тортиши мумкин:

- суғурта ҳодисаси рўй берганлиги тўғрисида суғурта қилдирувчи (наф олувчи) ўз вақтида суғурталовчини хабардор қилмаганида;

- суғурта қилдирувчи (наф олувчи) суғурта ҳодисаси содир бўлганлигини тасдиқловчи ҳамда ушбу ҳодисани келиб чиққан натижа билан сабабий боғланишини аниқлаш учун ҳхужжат ва маълумотларни тақдим этмаганида, ёки олдиндан ёлғон маълумотларни тақдим этганида;

ж) суғурта қалтислигини ошишига олиб келадиган ҳолатлар маълум қилинганда, суғурта шартномасидаги шартларни ўзгартиришни ёки қўшимча суғурта мукофотини тўлашни талаб қилиш. Агар суғурта қилдирувчи суғурта шартномасининг шартларини ўзгартирилишига ёки кўшимча суғурта мукофотини тўлашдан бош тортса, Суғурталовчи Ўзбекистон Республикасининг амалдаги қонунчилигида кўзда тутилган тартибда суғурта шартномасини бекор қилинишини талаб қилишга ҳақли.
5. СУҒУРТА ХОДИСАСИ РЎЙ БЕРГАНДА, ТОМОНЛАРНИНГ МАЖБУРИЯТЛАРИ

5.1.Суғурталовчига суғурта товони тўлаш талабини кўйишга асос бўладиган ҳар қандай зарар ёки шикастланиш содир бўлганда, Суғурта қилдирувчи куйидагиларни бажариши керак: 

5.1.1. зудлик билан содир бўлган ҳодиса тўғрисида ваколатли органларга (йўл ҳаракати хавфсизлиги хизмати давлат ёнғин хавфсизлиги хизмати, Фавқулодда вазиятлар вазирлиги ва ҳ.к.)   хабар бериш ва тегишли баённома ёки маъмурий далолатнома тузилиши лозим;

Эслатма: йўл ҳаракати хавфсизлиги хизматига мурожаат этиш имкони бўлмаса, ҳодиса қатнашчилари ёки гувохларидан уларнинг фамилияси, исми, отасининг исми ва яшаш манзили кўрсатилган ҳолда  ёзма равишда ахборот олишга йўл қўйилади.

5.1.2. бу ҳодиса хақида 48 соат ичида Суғурталовчини хабардор қилиши ва 5 (беш) кун ичида зарар келтирилган ҳолат ва сабаблар кўрсатилган ёзма аризани Суғурталовчига тақдим этиш;

5.1.3. суғурталовчи томонидан суғурта тўловини амалга ошириш ёки суғурта тўловини амалга оширишни рад этиш тўғрисида қарор қабул қилинишидан олдин, зарар кўрган электромобилни суғурта ҳодисаси юз берганидан кейин пайдо бўлган шаклда сақлаб қолиш. Суғурта қилдирувчи электромобилни фақат суғурталовчининг ёзма розилиги билан белгиланган вақтдан тиклаш ҳуқуқига эга; 

5.1.4. суғурта қилдирувчи учун мавжуд бўлган даражада, суғурталовчининг зарарланган электромобилни текширишда иштирокини таъминлаш, зарарни визуал баҳолаш имконини берувчи фото (видео) материаллар билан таъминлаш; 
5.1.5. суғурталовчига суғурта ҳодисасининг сабаблари ва оқибатлари, етказилган зарарнинг табиати ва миқдори тўғрисида қарор қабул қилиш имконини берувчи барча мавжуд ахборот ва ҳужжатларни тақдим этиш; 

5.1.6. суғурта ҳодисаси содир бўлганлигини, шунингдек, уларга етказилган зарарни, шу жумладан экспертиза ўтказиш учун тўловни, экспертларни воқеа жойига олиб боришни, мутахассисларни жалб қилиш ва маслаҳат бериш, зарур ҳужжатларни тўплаш ва ҳ. к.; 

5.1.7.  Суғурталовчига суғурта товони тўлаш талабини кўйишда Суғурта қилдирувчи 60 (олтмиш) кун ичида Суғурта полиси билан куйдаги хужжатларни тақдим этади: 

5.1.7.1. Электромобилга зарар етказилганда, ёки нобуд бўлганда :

а) суғурта ходисасига таалуқли бўлган ваколатли давлат органлари томонидан берилган хулоса ва маълумотлар, хусусан:

- йўл ҳаракати хавфсизлиги хизматидан йўл транспорт ходисасига тегишли чизма, баённома, қарор;

- суд органларидан тегишли қарорлар;

- ёнғинга қарши хизмат органларидан ёнғинга таалуқли далолатнома, экспертиза, хулоса;

- Электромобилга табиий офатлар натижасида зарар етган бўлса, Ўзгидромет хизматидан н суғурта воқеаси рўй берганҳудудда табиий офатлар ҳаракатини тасдиқловчи маълумотнома;

б) Суд-тиббий экспертизасидан Суғурта қилдирувчининг (Электромобил хайдовчиси) қонида ҳар қандай маст қилувчи, шу жумладан алкогол, наркотик моддалари, ва дори воситалари йўқлиги тўғрисида маълумотноманинг нусхаси;

в) Электромобилнинг техник паспорти ёки рўйхатга олинганлиги тўғрисида маълумотнома нусхаси;

г) хайдовчилик гувоҳноманинг нусхаси;

д) электромобил эгаси номидан эгалик қилиш, ундан фойдаланиш ёки тасарруф этиш ҳуқуқи учун йўл варақаси, ишончнома, ижара шартномаси ёки бошқа ҳужжатнинг нусхаси;
е) транспорт эгаларининг фуқаролик жавобгарлигини мажбурий суғурталаш  полиси (мажбурий суғурта полиси);
ж) суғурталовчига шикастланган электромобилни текшириш, таъмирлаш ишлари бошлангунга қадар электромобилнинг барча зарарланган қисмларини суратга ёки видеога олиш учун тақдим этиш; 
з) етказилган зарар миқдорини тасдиқловчи ҳужжатлар (Дефект далолатномаси ва таъмирлаш ишларини бажариш учун техник хизмат кўрсатиш марказигувоҳномаси ва/ёки патентининг нусхаси ёки лицензияланган баҳоловчи ёки давлат эксперт ташкилоти томонидан эскиришни хисобга олинган холда тузилган зарар тўғрисидаги ҳисобот). 

Суғурта товонни талаб этиш аризасида куйдагилар белгиланиши шарт: 
· Электромобил ҳайдовчисининг фамилияси, исми, отасининг исми; 
· суғурта воқеаси содир бўлган сана, вақти ва аниқ жойи; 
· суғурта воқеаси натижасида шикастланган электромобил ҳақида маълумот, жумладан, русуми, давлат белгиси, двигатель ва кузов белги рақамлари, ташқи кўринишдаги электромобилнингнинг шикастланган жойлари ва зарарнинг тавсифи; 
· ЙТХ бошқа қатнашчиларининг фамияси, исми ва яшаш жойлари (агар Шартноманинг 2.1. бандидаги ҳодиса содир бўлса); 
· ЙТХ айбдор бўлган шахснинг фамияси, исми ва яшаш жойлари (агар Шартноманинг 2.1. бандидаги ҳодиса содир бўлса); 
5.1.8. учинчи шахслардан олинган зарарни қоплаш миқдорини тасдиқловчи ҳужжатларни тақдим этиш; 

5.2. Ҳодиса бўйича барча тегишли ҳужжатлар тақдим этилгандан сўнг Суғурталовчи: 

5.2.1. суғурта товонни хисоблайди; 

5.2.2. мазкур Шартномада белгиланган тартиб ва муддатда суғурта товонни тўлаб беради. 

6. СУҒУРТА ТЎЛOВИНИ АМАЛГА ОШИРИШ
6.1. Суғурта товони эскириш ҳисоби билан хақиқий зарар миқдорида, лекин суғурта пулидан ошмаган ҳолда тўланади.

6.2. Суғурта товони қуйдагича тўланади:
6.2.1. электромобил тўлиқ нобуд бўлганида:
а) суғурта пули миқдорида Шартноманинг 6.3 - 6.5. бандларини хисобга олган холда;

6.2.2. электромобилга зарар етганда:


а) техник хизмат кўрсатиш хизматининг тиклаш таъмир учун тузилган наряд – заказ / калькуляция асосида эскириш ва Шартноманинг 6.3.-6.5. бандларини ҳисобга олган холда.;


б) баҳолаш фаолиятини амалга ошириш ҳуқуқини берувчи лицензияси бор махсус ташкилотнинг  калькуляцияси асосида Шартноманинг 6.3.-6.5. бандларини хисобга олган холда. Калькуляция шу худудда амалда бўлган таъмир ишларининг ва электромобиль қисмларининг ўрта бозор нархлар асосида эскиришни ҳисобга олган холда тузилади. Баҳолашга кетган харажатларни Суғурта қилдирувчи қоплайди.
6.3. Агар мазкур шартнома тузилиш кунига суғурта пули электромобилнинг суғурта қийматидан кам бўлса, унда суғурта товони мутаносиб равишда тўланади. Агар суғурта шартномасида кўрсатилган электромобилнинг суғурта пули суғурта қийматидан ортиқ бўлса, шартнома суғурта пулининг суғурта қийматидан ортиқ бўлган қисмида ўз-ўзидан ҳақиқий бўлмайди. ЎР ФКнинг 935 бандига асосан, суғурта пули суғурта қийматига мутаносиблиги Суғурталовчи томонидан суғурта ходисаси содир бўлганда аниқланиши мумкин.

6.4. Агар зарар миқдори шартномада кўрсатилган шартсиз франшизадан ошмаса, унда Суғурталовчи товонларни тўлашдан озод этилади, агар зарар миқдори шартномада кўрсатилган шартсиз франшизадан ошиқ бўлса, унда Суғурталовчи товонларни франшизани айириб тўлайди.

6.5. Агар зарар учинчи шахслар томонидан Суғурта қилдирувчига қисман қопланган бўлса, бу ҳолда Суғурталовчи қопланган суммани ҳисобга олган ҳолда суғурта товонини тўлайди.

6.6. Суғурталовчи томонидан Суғурта қилдирувчига тўланган хар бир тўлов, мазкур шартноманинг тегишли суғурта пулини камайтиради, агар Суғурта қилдирувчи томонидан суғурта пулини тиклаш учун қўшимча суғурта мукофоти тўланмаса.
6.7. Етказилган зарар қуйдаги ҳолатларда қопланмайди:

6.7.1. суғурта қилдирувчи суғурта ҳодисасидан эҳтимол тутилган зарарни камайтириш учун  оқилона  ва   мумкин  бўлган  чораларни кўрмаса;

6.7.2. агар  Суғурта  қилдирувчи  (Наф  олувчи) Суғурталовчи  томонидан қопланган  зарар  учун  жавобгар  шахсга  нисбатан  ўзининг талаб қилиш ҳуқуқидан воз кечса, ёки бу ҳуқуқни амалга ошириш Суғурта  қилдирувчининг (Наф олувчининг) айби билан мумкин бўлмаган бўлса, Суғурталовчи  суғурта товонини  тўлиқ ёки  унинг  тегишли  қисмини тўлашдан озод қилинади ва товоннинг  ортиқча тўланган суммасини қайтаришни талаб қилишга ҳақлидир;

6.7.3. суғурта ҳодисаси Суғурта қилдирувчининг ёки унинг хайдовчисининг қўпол эҳтиётсизлиги оқибатида юзага келганда (йўл ҳаракати қоидаларининг темирйўл ўтиш жойларидан ўтиш қоидаларини бузиш, светофорнинг қизил чироғига ўтиш, қарама қарши йўналишда харакатланиш, электромобилни чарчаган ёки касал ҳолатда бошқариш). Бу ҳолатларда Суғурталовчи суғурта товонини тўлашдан бош тортиши ёки товоннинг миқдорини камайтиришга хақлидир; 

6.7.4. Ўзбекистон Республикасининг қонунчилиги ва Қоидаларда назарда тутилган бошқа холатларда.

6.8. Шартнома шартларига, хамда Ўзбекистон Республикасининг қонунчилик ҳужжатларига риоя қилмаслик, Суғурта қилдирувчига суғурта тўловини тўланишини рад қилинишига олиб келади. Суғурталовчининг Суғурта қилдирувчига суғурта тўловини тўлашдан озод қилиниши, бир вақтнинг ўзида Суғурталовчини Наф олувчига суғурта тўловини тўлашдан озод қилади. Ушбу ҳолларда, Ўзбекистон Республикасининг қонун хужжатларида кўзда тутилган тартибда жабрланганга келтирилган зиённи тўлиқ қоплаш жавобгарлиги бевосита ушбу зиённи келтирган томоннинг зиммасида бўлади.
6.9. Ҳодисанинг сабаблари ва ҳолатларини кўрсатувчи, ҳамда зарарнинг миқдорини аниқловчи ҳужжатларни олгандан сўнг, Суғурталовчи суғурта ҳодисасини тан олиш ҳақида 15 (ўн беш) банк кун ичида қарор чиқаради. Суғурталовчи суғурта ходисасини тан олган тақдирда, суғурта товони миқдорини белгилайди ва тегишли суғурта ҳодисаси тўғрисидаги Далолатномани Суғурта қилдирувчига тақдим этади. Суғурта ҳодисаси тўғрисидаги далолатномага барча томонлар имзо қўйгандан сўнг 10 (ўн) банк куни ичида суғурта товонини тўланади. 

6.10. Суғурталовчининг суғурта товонини еки суғурта пулини тўлашни рад этиш тўғрисидаги қарори суғурта қилдирувчига (наф  олувчига) улар суғурта товонини ёки суғурта пулини тўлашни сўраб мурожаат этганларидан сўнг  ўн беш кундан кечиктирмай хабар қилиниши ва рад этиш сабабларининг асослантирилган далил-исботларини ўз ичига олган бўлиши лозим.
6.11. Агар ЙТҲ бўйича ҳайдовчилар томонидан ички ишлар органи ходимларининг иштирокисиз хабарнома тузиш орқали тартиб қўлланилса, бунда суғурта товонини тўлаш тўғрсида қарор қабул қилинган тақдирда, жабрланувчининг суғурталовчиси суғурта товонини тўғридан-тўғри тўлайди. Шунингдек, суғурта ходисаси тўғридан-тўғри хал этилса, айбдор тарафнинг суғурталовчиси жабланувчининг суғурталовчисига жабланувчига суғурта товонини тўлаш билан боғлиқ барча харажатларни қоплаб беради.
7. ШАРТНОМАНИ ТУГАТИШ ВА МУДДАТИДАН ИЛГАРИ ТЎХТАТИШ
7.1. Шатноманинг амал қилиши қуйидаги ҳолатларда тугатилади:

7.1.1. унинг муддати тугаганда;

7.1.2. Ўзбекистон Республикасининг қонунчилиги асосида Суғурталовчи ёки Суғурта қилдирувчи тугатилса;

7.1.3. суд томонидан Шартномани бекор қилиш тўғрисида қарор қабул қилинса;

7.1.4. Суғурталовчи томонидан суғурта товони тўлиқ сугурта пули миқдорида тўланса;

7.1.5. шартнома бўйича навбатдаги суғурта бадали 30 кун ичида тўланмаса, бунда олдин тўланган суғурта бадаллари қайтарилмайди;

7.1.6. Ўзбекистон Республикасининг қонунчилигида белгиланган бошқа холатларда.
7.2. Шартнома суғурталовчининг ёки суғурта қидирувчининг талабига биноан, шунингдек томонларнинг келишувига биноан муддатидан олдин бекор қилиниши мумкин. Шартномани муддатидан олдин бекор қилиш нияти тўғрисида шартномани бекор қилмоқчи бўлган томон, шартномани бекор қилиш санасидан камида 30 календар кун олдин бу ҳақда бошқа тарафга ёзма равишда хабар бериши шарт.

7.3. Суғурта  шартномаси,  агар  у  кучга  кирганидан  кейин,  суғурта ҳодисаси юз бериши эҳтимоли йўқолган ва суғурта хавфининг мавжуд  бўлиши суғурта  ҳодисасидан  бошқа  ҳолатлар  бўйича  тугаган  бўлса,  тузилган шартнома муддати келишидан олдин бекор бўлади. Бу ҳолатда ва шартнома томонларнинг ўзаро келишуви асосида тўхтатилса, Суғурталовчи Суғурта қилдирувчига шартноманинг қолган даврига мутаносиб тўланган суғурта мукофотни қайтаради ва ундан Компанияда тасдиқланган иш юритиш учун қилинган сарфлар ва шу Шартнома бўйича тўланган суғурта товонларни ушлаб қолади. 

7.4. Шартноманинг 7.3. бандида кўрсатилмаган холатларда ёки Суғурталовчи томонидан Суғурта қилдирувчининг шартнома бўйича ўз мажбуриятларини бажармаганлиги сабабли шартнома бекор қилинса, тўланган суғурта мукофот қайтарилмайди.

7.5.  Агар суғурта шартнома имзолангандан сўнг 30 кун ичида суғурта мукофоти тўланмаса, шартнома кучга кирмаган бўлиб, бекор қилиниши мумкин.
7.6. Суғурта мукофоти шартномада белгиланган муддатларда тўла ёки қисман тўланмаслиги, “шартномани жиддий бўзилиши” ҳисобланади ва ЎзР “Хўжалик субъектларининг шартнома-хуқуқий базаси тўғрисида” Қонуннинг 15-бандига асосан Суғурталовчи томонидан шартномани бекор қилишга олиб келади.
8. РЕГРЕСС ХУҚУҚИ
8.1. Агар суғурта ходисаси учинчи шахслар айби билан содир этилган бўлса ва уларга нисбатан Суғурта қилдирувчининг талаб хуқуқи бўлса, унда суғурта товонини тўлаб берган Суғурталовчи, айбдор шахсдан  қоплаб берган зарар миқдорида талаб қилиш хуқуқига эга бўлади. Суғурта товонини олган суғурта қилдирувчи ўзидан суғурталовчига ўтган суғурта ҳодисаси учун жавобгар шахсдан талаб қилиш хуқуқини амалга ошириш учун зарур бўлган барча хужжатларни суғурталовчига бериши, ҳамда талаб қилиш хуқуқини амалга ошириши учун барча чораларни кўриши керак.
8.2. Суғурта қилдирувчи суғурталовчига етказилган зарар учун жавобгар шахсга, суғурта тўлови суммасидан ортиқ миқдорда талаб қилиш ҳуқуқини беришга, шунингдек, ушбу шахсга нисбатан бошқа талабларни беришга ҳақлидир.
9. ФОРС - МАЖОР

9.1. Форс - мажор ҳолатида томонлар суғурта шартномаси бўйича ўзларига олган мажбуриятларини қисман ёки тўлиқ бажармаганликлари учун жавобгар бўлмайдилар.

9.2. Суғурга шартномасини бажарилишига бевосита таъсир этган фавқулодда, олдини олиб бўлмайдиган ва ушбу шароитда кўзда тутилмаган табиат ҳодисалари (зилзила, ер ости қаватларининг силжиши, бўронлар, қурғоқчилик ва суғурта шартномасида кўзда тутилмаган бошқа табиий офатлар) ёки ижтимоий-иқтисодий ҳолатлар (харбий харакатлар, иш ташлашлар, давлатлараро ва давлат идораларининг чекловчи ва тақиқловчи чоралари, шунингдек ҳукумат қарорлари ва хоказолар) форс-мажор ҳолатига киради.
9.3. Форс - мажор ҳолатлари бошланганда ва тугаганда бу хақида томонлар бир-бирларини ёзма равишда хабардор қиладилар. Агар форс - мажор ҳолатлари бошланса, томонларнинг мажбуриятларини бажариш муддати форс-мажор давом этган муддатгача узайтирилади.  Форс - мажор ҳолатлари таъсири тегишли ваколатли органлар хужжатлари билан тасдиқланади.
10. НИЗОЛАРНИ КЎРИБ ЧИҚИШ ТАРТИБИ

10.1. Суғурга шартномасидан келиб чиқадиган барча низо ва келишмовчиликлар музокаралар
йўли билан ҳал қилинади. Келишувга эришилмаган ҳолда эса, низо ва келишмовчиликлар Ўзбекистон
Республикасининг қонунчилигида кўзда тутилган тартибда ҳал этилади.
11. КОРРУПЦИЯГА ҚАРШИ БЎЛИМ

11.1. Ўзбекистон Республикаси Президентининг 14.09.2021 йилдаги “Шартномавий муносабатларни тубдан такомиллаштириш чора-тадбирлари тўғрисида”ги ПФ-6313-сонли Фармонининг 3-қисм в) бандига мувофиқ: - ҳар бир томон, шу жумладан барча ходимлар, вакиллар, шунингдек улар томонидан жалб қилинган ёки улар номидан иш олиб борадиган бошқа шахслар, бошқа томонга, унинг ходимларига, вакилларига, потенциал ёки мавжуд мижозларга ва ҳар қандай тегишли Ҳамкорларига, шунингдек, бошқа томон томонидан жалб қилинган ёки унинг номидан иш юритадиган бошқа шахсларга ("Иштирокчи Томонлар") моддий/номоддий рағбатлантириш, манфаат, тақдирлаш, таклифлар (шу жумладан, чекланмаган ҳолда, ҳар қандай тўлов шакли, совғалар ва бошқа мулкий имтиёзлар, мукофотлар ва манфаат (пул ёки ҳар қандай қиймат кўринишида)) бермасликни яъни, молиявий мукофот, мулк, мулк ҳуқуқини таклиф қилмасликни, бермасликни кафолатлайди ва шунга мажбур.
12. БОШҚА ШАРТЛАР

12.1. Томонларнинг мазкур Шартномада баён қилинмаган ўзаро муносабатлари Ўзбекистон Республикасининг қонунчилигига мувофиқ тартибга солинади. 

12.2. Мазкур Шартномага ўзгартириш ва қўшимчалар барча шартнома қатнашчиларининг розилиги билан ёзма равишда киритилиши мумкин.

12.3. Мазкур Шартнома имзолангандан сўнг Суғурталовчи белгиланган суғурта мукофоти тўланишини талаб қилиш хуқуқига эга бўлади ва ўз вақтида тўланмаган ёки кечиктирилган ҳолларда хар бир кечиктирилган кунига тўланадиган суммадан 0,2%, жаъми 50% дан ошмаган миқдорда жарима белгилашга хақлидир. Суғурта қилдирувчи ўз навбатида, унга тегишли бўлган суғурта қопламаси тўланиши кечиктирилган ҳолларда хар биркечиктирилган кунига тўланадиган суммадан 0,2%, жаъми 50% дан ошмаган миқдорда жарима белгилашга хақлидир. 
13. ТОМОНЛAРНИНГ ЮРИДИК МAНЗИЛЛAРИ, БAНК РЕКВИЗИТЛAРИ ВA ИМЗОЛАРИ

